
အထက်တန်းကျောင်း ၁၀တန်းအတွက် ကာကွယ်ဆေးထိုးအစီအစဉ် ထုတ်ပြန်ချက်နှင့် သဘောတူညီကြောင်းပုံစံ
ဖြည့်စွက်လက်မှတ်ထိုးပြီး သဘောတူညီကြောင်းပုံစံကို ကျောင်းသို့ ပြန်ပေးပါ

OFFICIAL

[bookmark: _mx704tt1bxkl]ပုံစံဖြည့်စွက်နည်း
· ပေးထားသော အကြောင်းအချက်အလက်များကို ဖတ်ပါ။
· Meningococcal ACWY ကာကွယ်ဆေး သဘောတူညီကြောင်းအပိုင်းကို ဖြည့်စွက်ပြီး လက်မှတ်ထိုးပါ သို့မဟုတ် နာမည်ရေးပါ။
· သင့်ကလေးအား ကာကွယ်ဆေးမထိုးစေလိုပါကလည်း သဘောတူညီကြောင်းအပိုင်းများကို ကျောင်းသို့ ပြန်ပေးရမည်။

နိုင်ငံတော်ကာကွယ်ဆေးထိုးခြင်းစီမံချက်က မည်သည်နည်း။
နိုင်ငံတော်ကာကွယ်ဆေးထိုးခြင်းစီမံချက် (NIP)အရ ၇တန်းနှင့် ၁၀တန်းလူငယ်ကျောင်းသားများအား အလယ်တန်းကျောင်း ကာကွယ်ဆေးထိုးအစီအစဉ်အောက်တွင် အခမဲ့ ကာကွယ်ဆေးများ ထိုးပေးပါသည်။
NIP အစီအစဉ် <https://www.health.gov.au/topics/immunisation/when-to-get-vaccinated/national-immunisation-program-schedule>သည် သင့်တစ်သက်တာသတ်မှတ်ချိန်များအလိုက်ထိုးနှံပေးသော ကာကွယ်ဆေးထိုးခြင်း ဖြစ်ပါသည်။ မွေးစမှသည် လူကြီးဖြစ်သည်အထိ ကာကွယ်ဆေးများ အမျိုးမျိုးရှိပါသည်။
အထက်တန်းကျောင်း သို့မဟုတ် NIPတွင် ထိုးပေးနေသော ကာကွယ်ဆေးများအကြောင်း ထပ်ဆောင်းထုတ်ပြန်ချက်များသိရှိလိုပါက Better Health Channel <https://www.betterhealth.vic.gov.au/health/healthyliving/immunisation-in-secondary-schools> ဝက်ဘ်ဆိုက်ရှိ အထက်တန်းကျောင်းများတွင် ကာကွယ်ဆေးထိုးခြင်းကို ကြည့်ပါ။ 

ကာကွယ်ဆေးထိုးရန် သဘောတူညီကြောင်း
အလယ်တန်းကျောင်း ၁၀တန်း (သို့မဟုတ် ၁၄နှစ်မှ ၁၆နှစ်အတွင်း) ရှိ လူငယ်များအား Meningococcal ACWY ကာကွယ်ဆေး ထိုးရန် အကြံပြုထားသည်။
ကျောင်းတွင်အခမဲ့ကာကွယ်ဆေးထိုးရန်အတွက် မိဘများ၊ အုပ်ထိန်းသူများ၊ ကုသမှုဆုံးဖြတ်ချက်ချမည့်သူများ သို့မဟုတ် ကျောင်းသားများထံမှ ကာကွယ်ဆေးထိုးရန် သဘောတူညီချက် ပေးရမည်။
ကာကွယ်ဆေးထိုးရန် လူငယ်တစ်ဦး သဘောတူညီချက်ပေးနိုင်ချိန်အကြောင်း ထပ်လောင်းထုတ်ပြန်ချက်များအတွက် ကျန်းမာရေးဌာန ဝက်ဘ်ဆိုက် <https://www.health.vic.gov.au/immunisation/adolescent-vaccinations-outside-of-school-and-catch-up-immunisation>ရှိ Adolescent vaccinations outside of school and catch up immunisation ၏ သဘောတူညီကြောင်း အပိုင်းကို ကြည့်ပါ။

မိမိကလေးကို မည်သည်အတွက် ကာကွယ်ဆေးထိုးသင့်ပါသနည်း။
· ကာကွယ်ဆေးထိုးခြင်းသည် ကူးစက်ရောဂါပြန့်ပွားခြင်းများစွာကို ရပ်တန့်ရန် အန္တရာယ်အကင်းဆုံးနှင့် အထိရောက်ဆုံး နည်းလမ်း ဖြစ်ပါသည်။  
· အချို့ကလေးကာကွယ်ဆေးမှရသည့် ရောဂါကာကွယ်နိုင်စွမ်းသည် တဖြည်းဖြည်း နည်းပါး လာပြီး လူငယ်အရွယ်တွင် ထပ်မံမြှင့်တင်ရန် လိုအပ်သည့်အပြင် အခြားကာကွယ်ဆေးများအတွက်လူငယ်အရွယ်သည် ကာကွယ်ဆေးထိုးရန် အကောင်းဆုံးအချိန် ဖြစ်ပါသည်။
· ယခင် Meningococcal C ကာကွယ်ဆေးထိုးဖူးသော လူငယ်လူရွယ်များသည် ဤရောဂါလေးမျိုးစလုံးကို အကောင်းဆုံး ကာကွယ်နိုင်စေရန် Meningococcal ACWY ကာကွယ်ဆေးထိုးသင့်သည်။
· ကာကွယ်ဆေးများသည် သင့်ကလေးကို အန္တရာယ်ရှိသောရောဂါများမှ ကာကွယ်ပေးနိုင်ရုံသာမက လူမှုအသိုင်းအဝိုင်း၏ ကျန်းမာရေးအတွက် အရေးကြီးသောအကျိုးကျေးဇူးများကို ပေးနိုင်ပါသည်။
· လူမှုအသိုင်းအဝိုင်းအတွင်း လူများစွာ ကာကွယ်ဆေးထိုးထားပါက ရောဂါများသည် တစ်ဦးမှ တစ်ဦးသို့ မကူးစက်နိုင်ပါ။ 
သြစတြေးလျတွင် ကာကွယ်ဆေးများသည် ကုသရေးပစ္စည်း စီမံခန့်ခွဲရေးဌာန (TGA)တွင် မှတ်ပုံတင်သုံးစွဲခွင့် ရထားပါသည်။ TGA တွင် ကာကွယ်ဆေး၏ဘေးထွက်ဆိုးကျိုးများကို စစ်ဆေးသတင်းပို့သည့် စောင့်ကြည့်ရေးစနစ် ရှိပါသည်။  
ကာကွယ်ဆေးထိုးရန် သဘောတူညီကြောင်းကို ကာကွယ်ဆေးမထိုးမီ အချိန်မရွေး ပယ်ဖျက်နိုင်ပါသည်။ မိဘများ၊ အုပ်ထိန်းသူများ၊ ကျောင်းသားများ (အရွယ်ရောက်သူလူငယ်ဟု ယူဆပါက) သို့မဟုတ် ကုသမှုဆုံးဖြတ်ချက်ချမည့်သူများသည် သင့်ကလေး၏ကျောင်း တွင် ဒုတိယကာကွယ်ဆေးထိုးအစီအစဉ် စီစဉ်ပေးသည့် ဒေသန္တရကောင်စီ ကာကွယ်ဆေးထိုးလုပ်ငန်းဌာနကို ဆက်သွယ်သင့်သည်။

Meningococcal ACWY အကြောင်း
Meningococcal ACWY ဆိုသည်မှာ မည်သည်နည်း။
နှာခေါင်းတွင်း၊ လည်ချောင်းတွင် တွေ့ရတတ်သော meningococcal ဘက်တီးရီးယားများသည် ခန္ဓာကိုယ်ထဲသို့ ဝင်ရောက်ပြီး ဆိုးရွားစေသောရောဂါ ဖြစ်ပွားပါသည်။ အသက်ကြီးဆယ်ကျော်သက်များနှင့် လူငယ်များသည် ဘက်တီးရီးယားများကို သယ်ဆောင်ပြီး အခြားသူများထံ ပျံ့နှံ့နိုင်ဖွယ်ရာ အရှိဆုံးဖြစ်သည်။
Invasive meningococcal ရောဂါ (IMD)သည် ဖြစ်ခဲသော်လည်း ရောဂါဆိုးတစ်ခု ဖြစ်သည်။ ၎င်းသည် သွေးဆိပ်တက်ခြင်း (ရောဂါပိုး သွေးအတွင်းပျံ့နှံ့ခြင်း၊ သွေးတွင်း ပိုးဝင်ခြင်းဟုလည်း လူသိများသည်) သို့မဟုတ် ဦးနှောက် အမြှေး‌ရောင်ခြင်း (ဦးနှောက်အမြှေးပါးရောင်ရမ်းခြင်း)များ ဖြစ်ပွားနိုင်သည်။ တခါတရံတွင် ရောဂါအပြင်းစားများသည် အဆစ်များ၊ လည်ချောင်း၊ အဆုတ် သို့မဟုတ် အူလမ်းကြောင်းတွင်လည်း ဖြစ်ပွားနိုင်သည်။
ရောဂါပိုးကို စောစောစီးစီးရှာဖွေတွေ့ရှိပါက လူအများစုသည် ပြန်လည်ကောင်းမွန်လာနိုင်သော်လည်း၊ ထိုရောဂါသည် ခြေလက် ဆုံးရှုံးခြင်း၊ နားပင်းခြင်း၊ မျက်စိကွယ်ခြင်း၊ အမာရွတ်ထင်ခြင်း၊ ကျောက်ကပ် (သို့) အသည်းပျက်ဆီးခြင်းမှတဆင့် အမြဲတမ်း မသန်စွမ်းမှုများစသော နောက်ဆက်တွဲပြဿနာများကို ဖြစ်စေနိုင်သည်။ သေဆုံးမှုနှုန်း ၁၀ ရာခိုင်နှုန်းအထိ ရှိနိုင်သည်။
ကမ္ဘာတစ်ဝှမ်းတွင် Meningococcal ရောဂါပိုးများဖြစ်သည့် A၊ B၊ C၊ W နှင့် Y တို့သည် ရောဂါကို အများဆုံးဖြစ်စေသည်။ ကာကွယ်ဆေးထိုးခြင်းသည် မနင်ဂိုကော့ကပ် ရောဂါ ကာကွယ်ရာတွင် အဓိကကျသောနည်းလမ်း ဖြစ်သည်။
Meningococcal ACWY ကာကွယ်ဆေးထိုးခြင်း၏ အကျိုးကျေးဇူးများကား အဘယ်နည်း။
Meningococcal ACWY ကာကွယ်ဆေးသည် meningococcal A, C, W, Y ပိုးမျိုးကွဲများကို ကာကွယ်ရန်အတွက် လေးမျိုး ပေါင်းစပ်ကာကွယ်ဆေးဖြစ်သည်။ ၎င်းသည် meningococcal ရောဂါလေးမျိုးကို ကာကွယ်ရန် ဘေးကင်းပြီး ထိရောက်သော နည်းလမ်းတစ်ခု ဖြစ်သည်။
ကာကွယ်ဆေးကို မည်သို့ ပေးပါသလဲ။
Meningococcal ACWY ကာကွယ်ဆေးကို လက်မောင်းအထက်ပိုင်းသို့ တစ်ကြိမ်ထိုး ပေးပါသည်။
ထိုကာကွယ်ဆေးသည် ဘေးကင်းပါသလား။
Meningococcal ACWY ကာကွယ်ဆေးများသည် (ကာကွယ်ဆေးများထုတ်လုပ်ပြီးနောက် ပြုလုပ်ခဲ့သောနိုင်ငံများမှ) လူဦးရေ များစွာပါသော လေ့လာမှုများစွာတွင် တစ်နှစ်သားမှ လူကြီးများအထိ အရွယ်စုံလူများတွင် ဘေးကင်းကြောင်း တွေ့ရှိရပါသည်။ ကာကွယ်ဆေးထိုးပြီးနောက် တုံ့ပြန်မှုအများစုသည် အပျော့စားဖြစ်ပြီး သူ့အလိုလို ပျောက်ကင်းသွားနိုင်သည်။ ကာကွယ်ဆေးတွင် ဘက်တီးရီးယားအရှင်များ မပါဝင်ဘဲ Meningococcal ရောဂါကို မဖြစ်စေပါ။
ဖြစ်နိုင်သော ဘေးထွက်ဆိုးကျိုးများက မည်သည်တို့ ဖြစ်ပါသလဲ။
ကာကွယ်ဆေးထိုးပြီးနောက် အပျော့စားတုံ့ပြန်မှုများ ရှိနိုင်ပြီး၊ ကာကွယ်ဆေးကြောင့်ဆိုးရွားသောဓာတ်မတည့်မှုဖြစ်နိုင်ခြေ အလွန် နည်းပါးသည်။ 
Meningococcal  ကာကွယ်ဆေးထိုးခြင်း၏ ဖြစ်နိုင်ချေရှိသော ဘေးထွက်ဆိုးကျိုးများတွင် အောက်ပါတို့ပါဝင်သည်-
အဖြစ်များသော မပြင်းထန်သည့်ဆိုးကျိုးများ
· ဆေးထိုးသည့်နေရာ၌ နာကျင်ခြင်း၊ နီမြန်းခြင်းနှင့် ရောင်ရမ်းခြင်း
· ဆေးထိုးသည့်နေရာ၌ အဖုသေး ခေတ္တရှိခြင်း
· အဖျားအနည်းငယ် ရှိခြင်း
· မအီမသာဖြစ်ခြင်း
· ခေါင်းကိုက်ခြင်း
မပြင်းထန်သောမအီမသာမှု ဖြစ်ပါက၊ အောက်ပါတို့ဖြင့် သက်သာစေနိုင်သည်။
· အဖျားရှိပါက အရည်များများသောက်ပြီး အဝတ်အစား ထူထူထဲထဲ မဝတ်ပါနှင့်
· ပါရာစီတမော သောက်ခြင်း
· ရောင်နေသည့် ဆေးထိုးနေရာတွင် အ၀တ်စိုအေးအေးကို ထားပေးပါ
ကျောင်းသားသည် မူးဝေတတ်ခြင်း (သို့) အလွန်စိုးရိမ်ပူပန်ခြင်း ရှိပါက ကျောင်းတွင်ထက် အထွေထွေရောဂါကုဆရာဝန်နှင့် ကာကွယ်ဆေးထိုးခြင်းသည် ပိုကောင်းပါသည်။
ဖြစ်နိုင်ခြေနည်းသော မပြင်းထန်သည့်ဆိုးကျိုးများ
· အနီပြင်များ သို့မဟုတ် အင်ပျဉ်များ
ဖြစ်နိုင်ခြေအရမ်းနည်းသော ဆိုးကျိုးများ
· ပြင်းထန်သော ဓာတ်မတည့်မှု - ဥပမာ မျက်နှာရောင်ရမ်းခြင်း၊ အသက်ရှူခက်ခြင်း။
ဖြစ်နိုင်ခြေနည်းသည့် ပြင်းထန်သော ဓာတ်မတည့်မှု ဖြစ်ပါက ဆေးကုသမှု ချက်ချင်း ပေးပါမည်။ 
ကျောင်းအခြေစိုက်ကာကွယ်ဆေးထိုးရန်အတွက် လူငယ်များအား ပြင်ဆင်ခြင်း
ကျောင်းအခြေစိုက်ကာကွယ်ဆေးထိုးရန်အတွက် လူငယ်များအား ပြင်ဆင်ရာတွင် အသုံးဝင်သော အကြံပြုချက်အချို့ ရှိပါသည်။
· လူငယ်များအား မနက်စာကောင်းကောင်း ကျွေးခြင်း
· ရှပ်အင်္ကျီပွပွ ဝတ်ပေးခြင်း
· ထိုနေ့တွင် ထိုလူငယ်များ နေထိုင်ကောင်း‌စေခြင်း
· စိတ်ပူပင်ခြင်း သို့မဟုတ် နေမကောင်းဖြစ်ခြင်းရှိပါက ဆရာ သို့မဟုတ် ကာကွယ်ဆေးထိုးဝန်ထမ်းများအား အသိပေးစေခြင်း
လူငယ်တစ်ဦးဦး မူးမေ့လဲတတ်ခြင်း သို့မဟုတ် အလွန်စိုးရိမ်တတ်ခြင်းရှိပါက ကျောင်းပြင်ပတွင် ကာကွယ်ဆေးထိုးခြင်းသည် ထိုကလေးအတွက် ပိုကောင်းနိုင်ပြီး၊ ထိုအကြောင်းကို သင့်ကလေးအတွက် ကာကွယ်ဆေးထိုးပေးသူနှင့် ဆွေးနွေးခြင်းက ပိုကောင်းနိုင်ပါသည်။ 
ကာကွယ်ဆေးမထိုးမီ လုပ်ဆောင်ရန်
အောက်ပါတစ်ခုခု ရှိပါက ကျောင်းသားများသည် ၎င်းတို့၏ ကာကွယ်ဆေးထိုးပေးသူအား ပြောပြရန် အရေးကြီးပါသည်။
· ကာကွယ်ဆေးထိုးသည့်နေ့တွင် နေမကောင်းဖြစ်နေခြင်း (အပူချိန် ၃၈.၅°C အထက်)
· ယခင်က ကာကွယ်ဆေးတစ်ခုခုကို ပြင်းပြင်းထန်ထန်တုံ့ပြန်မှု ရှိခဲ့ခြင်း
· တဆေး သို့မဟုတ် အစေးကို ပြင်းပြင်းထန်ထန် ဓါတ်မတည့်မှု ရှိခြင်း
· ခုခံအားကျဆင်းစေသော ရောဂါတစ်ခုခု ရှိ၍ ကုသမှုခံယူနေရခြင်း
· ကိုယ်ဝန်ရှိနေခြင်း
· ကာကွယ်ဆေးထိုးပြီးနောက် ယားယံတတ်ခြင်း 
ကျန်းမာရေးဌာန ဝက်ဘ်ဆိုက် <https://www.health.vic.gov.au/publications/pre-immunisation-checklist> 
တွင် ကာကွယ်ဆေးမထိုးမီ စစ်ဆေးရမည့် စာရင်းအပြည့်အစုံကို ရှာဖွေပါ။
ကာကွယ်ဆေးထိုးပြီးနောက်
လူငယ်များသည် မည်သည့် ဆိုကျိုးများ မရှိကြောင်း သေချာစေရန်နှင့် လိုအပ်ပါက ကာကွယ်ဆေးထိုးဝန်ထမ်းများမှ လျင်မြန်စွာ ဆေးကုသမှု ပေးနိုင်ရန်အတွက် ကာကွယ်ဆေးထိုးသည့်နေရာတွင် အနည်းဆုံး ၁၅မိနစ်ခန့် စောင့်ဆိုင်းနေသင့်သည်။
ဖြစ်နိုင်ခြေနည်းသည့် ပြင်းထန်သော ဓာတ်မတည့်မှု ဖြစ်ပါက ဆေးကုသမှု ချက်ချင်း ပေးပါမည်။ ကာကွယ်ဆေးထိုးပြီးနောက် တုံ့ပြန်မှုများသည် ပြင်းထန်ပါက သို့မဟုတ် ဆက်ရှိနေပါက သို့မဟုတ် သင် စိုးရိမ်ပူပန်နေပါက သင့်ဆရာဝန် သို့မဟုတ် ဆေးရုံသို့ ဆက်သွယ်ပါ။
ကာကွယ်ဆေးထိုးခြင်းဘေးထွက်ဆိုးကျိုးများကို ဗစ်တိုးရီးယားပြည်နယ်ရှိ ဗဟိုအစီရင်ခံဝန်ဆောင်မှုဖြစ်သော Victorian Vaccine Safety Service (SAFEVIC) သို့ ဖုန်းနံပါတ် 1300 882 924 (၁ ကို ရွေးပါ) မှ အကြောင်းကြားပါ၊ enquiries@saefvic.org.au သို့ အီးမေးလ်ပို့ပါ။
နောက်ထပ်အကြောင်းအချက်များ
ကာကွယ်ဆေးဆိုင်ရာ အကြောင်းအချက်များ
ပေးအပ်ထားသော Meningococcal ACWY ကာကွယ်ဆေးနှင့်ပတ်သက်သည့် အသေးစိတ်အချက်အလက်များအတွက် Better Health Channel <https://www.betterhealth.vic.gov.au/health/healthyliving/immunisation-in-secondary-schools> တွင် ကြည့်ပါ။
ကာကွယ်ဆေးထိုးခြင်းမှတ်တမ်း
Australian Immunisation Register (AIR) တွင် ထိုးနှံပြီး NIP ကာကွယ်ဆေးများကို မှတ်တမ်းသွင်းခြင်းကို ကာကွယ်ဆေး ထိုးပေးသူများသည် မဖြစ်မနေ လုပ်ရပါမည်။ သင့်ကလေး၏ ကာကွယ်ဆေးထိုးခြင်းမှတ်တမ်းမိတ္တူကို အောက်ပါတို့မှ ရရှိနိုင်ပါသည်။
· myGov <www.my.gov.au> မှတစ်ဆင့် မဲဒီကဲလ် အွန်လိုင်းအကောင့် 
· Australian Immunisation Register၊ ဖုန်း ၁၈၀၀ ၆၅၃ ၈၀၉
ဘာသာပြန်ရန် အကူအညီလိုအပ်ပါက National Translating and Interpreting Service၊ ဖုန်း 131 450 သို့ ဆက်သွယ်ပါ။ 
အကယ်၍ သင်သည် နောက်ထပ်အကြံဉာဏ်များ သို့မဟုတ် အကြောင်းအချက်အလက်များ လိုအပ်ပါက၊ ကျေးဇူးပြု၍ သင်၏ ကာကွယ်ဆေးထိုးပေးသူကို ဆက်သွယ်ပါ၊ သို့မဟုတ် အောက်ပါဝဘ်ဆိုဒ်များသို့ ဝင်ရောက်ကြည့်ရှုပါ။
အရင်းအမြစ်များ
· Better Health Channel <https://www.betterhealth.vic.gov.au/health/healthyliving/immunisation-in-secondary-schools>
· Australian Government Department of Health <http://www.health.gov.au/health-topics/immunisation/when-to-get-vaccinated/immunisation-for-adolescents>
လူထုဘာသာစကားများဖြင့် ဘာသာပြန်အရင်းအမြစ်များ
ဘာသာပြန်အရင်းအမြစ်များအတွက် ကျန်းမာရေးဌာန ဝက်ဘ်ဆိုက် <https://www.health.vic.gov.au/immunisation/secondary-school-immunisation-program> သို့ ဝင်ရောက်ကြည့်ရှုပါ


Meningococcal ACWY ကာကွယ်ဆေးအတွက် သဘောတူညီချက်ပုံစံ
Consent form for: Meningococcal ACWY vaccine
ကျောင်းသားအကြောင်းအသေးစိတ်များ (၎င်းတို့၏ မယ်ဒီကဲလ်ကတ်တွင် မှတ်တမ်းတင်ထားသည့်အတိုင်း)
Student details (as recorded on their Medicare card)
	မယ်ဒီကဲလ်နံပါတ် (ကလေးအမည်ဘေးရှိ ရည်ညွှန်းနံပါတ်အပါအဝင်) 
Medicare number 
	
[image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline]             [image: Stop outline]

	မိသားစုအမည်
Surname
	

	မိမိနာမည်
First name
	

	စာပို့လိပ်စာ
Postal address
	

	စာပို့ကုဒ်
Postcode
	

	မွေးနေ့
Date of birth
	

	ကျား၊မ
Gender
	

	ကျောင်းနာမည်
School name
	

	အတန်း
Class
	


ဤကျောင်းသားသည် မူလကျွန်းသား(သို့)တောရက်စ်ရေလက်ကြားကျွန်းသားဇာတိဟုတ်ပါသလား။ အဖြေကို 'X' ဖြင့် ပြပါ။ 
Is this person of Aboriginal or Torres Strait Islander origin? Mark chosen response with an ‘X’. 
	မဟုတ်ပါ
No
	

	မူလကျွန်းသား
Aboriginal
	

	တောရက်စ် ရေလက်ကြား ကျွန်းသား
Torres Strait Islander
	

	မူလကျွန်းသား နှင့် တောရက်စ် ရေလက်ကြားကျွန်းသား
Aboriginal and Torres Strait Islander
	





မိဘ/အုပ်ထိန်းသူ ဆက်သွယ်ရန် အသေးစိတ်အချက်အလက်များ
Parent/guardian contact details
	မိဘ သို့မဟုတ် အုပ်ထိန်းသူအမည်
Name of parent or guardian
	

	နေ့ခင်းဘက် ဖုန်း
Daytime phone
	

	မိုဘိုင်း
Mobile
	

	အီးမေးလ်
Email
	


ကာကွယ်ထိုးရန် သဘောတူညီကြောင်း   
Vaccine consent
ကြေငြာချက်- မိမိ၏ကလေးအား ကာကွယ်ဆေးထိုးရန် သဘောတူညီချက်ပေးရန် သို့မဟုတ် မပေးရန်အတွက် မိမိ ပေးနိုင်ခွင့် ရှိပြီး သဘောတူညီချက်ပေးခြင်းဖြင့် မိမိ၏ကလေးအား Meningococcal A၊ C၊ W နှင့် Y ဗိုင်းရပ်စ်များမှ ကာကွယ်ရန် ကာကွယ်ဆေးထိုးပေးမည်ကို နားလည်ပါသည်။ ကာကွယ်ဆေးမထိုးခြင်း၏အန္တရာယ်များနှင့် ကာကွယ်ဆေး၏ဆိုးကျိုးများအပါအဝင် ကာကွယ်ဆေးထိုးခြင်းဆိုင်ရာ အကြောင်းအချက်များကို မိမိဖတ်ရှုပြီး နားလည်ပါသည်။ မိမိ၏ ကာကွယ်ဆေးထိုးပေးသူနှင့် ကာကွယ်ဆေးထိုးခြင်း၏ အန္တရာယ်များနှင့် အကျိုးကျေးဇူးများကို ဆွေးနွေးနိုင်သည်ကို နားလည်ပါသည်။ ကာကွယ်ဆေးမထိုးမီ အချိန်မရွေး သဘောတူညီချက်ကို ပယ်ဖျက်နိုင်သည်ကို နားလည်ပါသည်။
Meningococcal ACWY ကာကွယ်ဆေး
Meningococcal ACWY vaccine
သင် ရွေးချယ်ထားသော အဖြေအတွက် အောက်တွင် 'X' သုံး၍ အမှတ်အသားပြုပါ။
Please mark your chosen response, below, with an ‘X’.
	ဟုတ်ပါသည်၊ မိမိ၏ကလေးအား ကျောင်းတွင် Meningococcal ACWYကာကွယ်ဆေးထိုးရန် သဘောတူပါသည်။ Meningococcal ACWY ကာကွယ်ဆေးသည် meningococcal A၊ C၊ W၊ Y များမှ ကာကွယ်ရန် လေးမျိုးပေါင်းစပ်ကာကွယ်ဆေး (တစ်ကြိမ်ထိုးခြင်း) ဖြစ်သည်။
YES, I consent to my child receiving the Meningococcal ACWY vaccine at school.
The Meningococcal ACWY vaccine is a four-in-one combined vaccine for protection against meningococcal A, C, W, Y strains (one injection).
	

	အထက်တွင် 'ဟုတ်ပါသည်' ကို ရွေးချယ်ပါက လက်မှတ်ထိုးပါ သို့မဟုတ် သင့်အမည် ရေးပါ။
If you have selected 'YES' above, please sign or type your name.
	

	ဤပုံစံကို သင်လက်မှတ်ထိုးသည့် ရက်စွဲ။
Date you signed this form.
	

	မဟုတ်ပါ၊ မိမိ၏ကလေးအား Meningococcal ACWY ကာကွယ်ဆေးထိုးရန် သဘောမတူပါ။
No, I do not consent to my child receiving the Meningococcal ACWY vaccine.
	

	မဟုတ်ပါ၊ မိမိ၏ကလေးသည် အခြားတစ်နေရာတွင် Meningococcal ACWY ကာကွယ်ဆေးထိုးပြီးပြီဖြစ်သည်။
No, my child has had the Meningococcal ACWY vaccine elsewhere.
	

	သင့်ကလေးအား ကာကွယ်ဆေးထိုးဖူးထားပါက၊ ကျေးဇူးပြု၍ နဂိုရှိပြီးသားကျန်းမာရေး၊ ပြင်းထန်သော ဓာတ်မတည့်မှု သို့မဟုတ် ယခင် ကာကွယ်ဆေးကြောင့် ပြင်းထန်သောတုံ့ပြန်မှုများကို ဤနေရာတွင် ရေးသားပါ။
If your child is being vaccinated, please note any pre-existing medical condition, severe allergies or previous severe reaction to vaccination here:







ကိုယ်ရေးကိုယ်တာ ထုတ်ပြန်ချက်
Privacy statement
အလယ်တန်းကျောင်း ၁၀ တန်း ကာကွယ်ဆေးထိုးခြင်းအစီအစဉ်ကို ဩစတြေးလျနှင့် ဗစ်တိုးရီးယားအစိုးရများမှ ရန်ပုံငွေ ထောက်ပံ့ပြီး ဒေသကောင်စီများမှ စီစဉ်ပေးပါသည်။ ၂၀၀၈ခုနှစ် ပြည်သူ့ကျန်းမာရေးနှင့် ကျန်းမာရွှင်လန်းရေး အက်ဥပဒေအရ စည်ပင်သာယာရေး ခရိုင်အတွင်း ပညာသင်ကြားနေသည့် ကလေးများအား ကာကွယ်ဆေးထိုးခြင်းဆိုင်ရာ ဝန်ဆောင်မှုများကို ညှိနှိုင်းဆောင်ရွက်ပေးရန် ဒေသဆိုင်ရာ ကောင်စီများတွင် တာဝန်ရှိပါသည်။ 
ဒေသဆိုင်ရာကောင်စီများသည် ကိုယ်ရေးကိုယ်တာအချက်အလက်များ၏ လျှို့ဝှက်မှု၊ လျှို့ဝှက်ထားမှုနှင့် လုံခြုံရေးကို ကိုယ်ရေးကိုယ်တာနှင့် ဒေတာကာကွယ်ရေးအက်ဥပဒေ ၂၀၁၄ နှင့် ကျန်းမာရေးမှတ်တမ်းများအက်ဥပဒေ ၂၀၀၁တို့အရ ကာကွယ်ရန် ကတိကဝတ်ပြုထားသည်။
ဒေသဆိုင်ရာ ကောင်စီများသည် ကျောင်းအစီအစဉ်များမှတဆင့် ုလုပ်ပေးသော ကာကွယ်ဆေးများကို Australian Immunisation Register (AIR) သို့ အစီရင်ခံပါသည်။ ကိုယ်ရေးကိုယ်တာ အချက်အလက်အသေးစိတ်ကို လျှို့ဝှက် ထားပါမည်။ ဤအချက်အလက် များသည် ဗစ်တိုးရီးယားကလေးများအားလုံးအတွက် သတ်မှတ်ထားသော ပိုမိုကောင်းမွန်သည့် ကျန်းမာရေးလုပ်ငန်းများကို ပေးနိုင်ရန် ရည်ရွယ်ပါသည်။ ထို့အပြင်၊ အသေးစိတ်အချက်အလက်များသည် ကာကွယ်ဆေးထိုးနှုန်းကို မြှင့်တင်ရန် ပြန်လည်သိမ်းဆည်းခြင်းနှင့် သတိပေးချက်စနစ်များကဲ့သို့သော ကိရိယာများကို အသုံးပြုနိုင်မည်။ ကာကွယ်ဆေးထိုးနှုန်း မြှင့်တင်ရန် အရေးကြီးသည်။ လူတိုင်းသည် AIR တွင်မှတ်တမ်းတင်ထားသော ၎င်းတို့၏ကာကွယ်ဆေးများမှတ်တမ်းကို ဝင်ရောက်ကြည့်ရှုနိုင်မည်ဖြစ်သည်။ ကာကွယ်ဆေးထိုးခြင်းအချက်အလက်များကို အလယ်တန်းကျောင်း ၁၀ တန်း ကာကွယ်ဆေးထိုးခြင်းအစီအစဉ်ကို စောင့်ကြည့်ခြင်း၊ ရန်ပုံငွေထောက်ပံ့ခြင်းနှင့် တိုးတက် ကောင်းမွန်အောင်လုပ်ဆောင်ခြင်းအတွက် ဗစ်တိုးရီးယားအစိုးရထံ ပေးအပ်နိုင်ပါသည်။ ဤ‌တင်ပြခြင်းတွင် မည်သည့်ပုဂ္ဂိုလ်ကိုမျှ မဖော်ပြပါ။
သင် သို့မဟုတ် သင့်ကလေးနှင့်ပတ်သက်သည့်အချက်အလက်များကို သင့်ကလေး၏ ကာကွယ်ဆေးထိုးခြင်းနှင့် တိုက်ရိုက်သက်ဆိုင် သည့် ရည်ရွယ်ချက်များအတွက် အသုံးပြုမည်ဖြစ်ပြီး သင့်အား ကျိုးကြောင်းဆီလျော်စွာ မျှော်လင့်ထားသည့် နည်းလမ်းများဖြင့် အသုံးပြုမည်ဖြစ်သည်။ ၎င်းတွင် သက်ဆိုင်ရာ ဆရာဝန် သို့ သင့်ကလေးဆရာဝန်ထံ လွှဲပြောင်းခြင်း သို့မဟုတ် ဖလှယ်ခြင်း အပါအဝင် အခြားကျန်းမာရေးလုပ်ငန်း သို့မဟုတ် ဆေးရုံ သို့မဟုတ် အခြားဒေသကောင်စီသို့ လွှဲပြောင်းပေးခြင်း ပါဝင်နိုင်ပါသည်။ ဒေသကောင်စီ သည် ဖုန်းစာတိုပေးပို့ခြင်း သို့မဟုတ် အီးမေးလ်မှတစ်ဆင့် အလယ်တန်းကျောင်း ကာကွယ်ဆေးထိုးခြင်းအစီအစဉ်နှင့် သက်ဆိုင်သည့် အချက်အလက်များကို သင့်အား ပေးနိုင်ပါသည်။ သင့်ကလေးကျောင်းတက်နေသည့်ဒေသကောင်စီကို ဆက်သွယ်ခြင်းဖြင့် သင်၏ ကလေးကာကွယ်ဆေးထိုးခြင်းဆိုင်ရာ အချက်အလက်များကို သင်ဝင်ရောက်ကြည့်ရှုနိုင်ပါသည်။
လူအများစုသည် ဤပုံစံကို ဖြည့်ပြီး ပြန်လည် ပေးပို့ကြပါသည်။ သင့်ပုံစံအား ပြန်လည် ပေးပို့ခြင်းအတွက်ကျေးဇူးတင်ပါသည်။
ရုံးသုံးသာ
Office use only
	ကာကွယ်ဆေး
Vaccine
	ကာကွယ်ဆေးထိုးရက်
Vaccination date
	ကာကွယ်ဆေးထိုးသူ လက်မှတ်တို
Vaccinator initials
	နေရာ- ဘယ်/ညာလက်မောင်း
Site: L/R arm

	Meningococcal ACWY

	
	
	



	ဤလက်ကမ်းစာတမ်းကို အခြားပုံစံဖြင့် လက်ခံရယူရန်၊ Immunization Program ကို အီးမေးလ်ပို့ပါ။ <immunisation@health.vic.gov.au>. ဤထုတ်ဝေမှုသည် မူပိုင်ခွင့် ရှိသည်၊ မူပိုင်ခွင့်အက်ဥပဒေ ၁၉၆၈ပါပြဋ္ဌာန်းချက်များနှင့်အညီ မည်သည့်လုပ်ငန်းစဉ်မှလွဲ၍ မည်သည့်အပိုင်းမှ ပြန်လည်ထုတ်ဝေခွင့်မရှိပါ။
ဗစ်တိုးရီးယားအစိုးရ၊ 1 Treasury Place၊ Melbourne မှ ခွင့်ပြုချက်ဖြင့် ထုတ်ဝေသည်။
© ဗစ်တိုးရီးယားပြည်နယ်၊ ဩစတြေးလျ၊ ကျန်းမာရေးဌာန၊ မေလ ၂၀၂၆
အလယ်တန်းကျောင်း ကာကွယ်ဆေးထိုးခြင်းအစီအစဉ် - အလယ်တန်းကျောင်းများနှင့် ကောင်စီများအတွက် အရင်းအမြစ်များကို <https://www.health.vic.gov.au/vaccination-for-adolescents/secondary-school-immunisation-program> တွင် ရရှိနိုင်ပါသည်။

